
 
18.12. 2017 

Inatsisartut suleriaasianni § 37 naapertorlugu Naalakkersuisunut imaattunik apeqquteqarpunga: 

 

Apeqqutit: 
1. Imigassamik ikiaroornartunillu atornerluisuulluni katsorsartinniaraanni katsorsartinneq suli 

innuttaasunut akeqarpa? 

2. Innuttaasut nuummiittut katsorsartinniarlutik aalajangiussisimasut, periarfissaqarpat 

ingerlaannaq akeqanngitsumik Katsorsaavimmi atornerluinerminnut 

katsorsartinneqarnissaminnik – akeqanngitsumik? 

3. Innuttaasut nuup avataaniittut katsorsartinniarlutik aalajangiussisimasut, periarfissaqarpat 

ingerlaannaq akeqanngitsumik Katsorsaavimmi atornerluinerminnut 

katsorsartinneqarnissaminnik – akeqanngitsumik? 

4. Innuttaasut katsorsartinniartut Peqqinnissaqarfimminngaanniik isiginiarneqartaramik ima 

inuuniarnerminni ajornartorsiortigisutut pinngitsooratik isumaginninnermi allaffeqarfimmut 

saaffiginneqqaartariaqarlutik?  

5. Imaappa inuup nammineq aalajangersinnaanngilaa imigassamik imaluunniit 

ikiaroornartorsiuteqarnertik kisiat ajornartorsiutigalugu, taamaattumik isumaginninnermi 

allaffeqarfimminngaanniik aatsaat innersuunneqarunik akiliunneqarlutik 

katsorsartissinnaallutik? 

6. Peqqinnissaqarfiup kommunini isumaginninnermut allaffeqarfinnut, innuttaasut 

katsorsartinniarpata, piumasaqaatai qanoq ippat imaluunniit suleqatigiinnissamut 

isumaqatigiissutai ippat? 

7. Peqqinnissamut Naalakkersuisoq isumaqarpa imigassamik ikiaroornartumik 

aningaasanoortaraanniluunniit, tamannalu qaangerniarlugu ikiortikkusukkaanni taava 

inuttut saaffiginnittut ima annertutigisumik ajornartorsiuteqartigisut, taava 

Isumaginninnermi allaffeqarfimmut oqaloqatiginnilluni qinnuteqarnissaq pinngitsoorani 

pisariaqartoq? 

8. Peqqinnissamut Naalakkersuisoq isumaqarpa Isumaginninnermut allaffeqarfiit ima 

suliassakitsigisut, suliassami saniatigut aamma katsorsartinniartut tamaasa 

oqaloqatigineqaqqaartariaqartut? 

(Martha Lund Olsen, Siumut)  

 

Tunngavilersuut: 

Naalakkersuisut 1. januar 2017 aallarnerfigalugu innuttaasunut akeqanngitsumik katsorsaaneq neqeroorutigi-

sussaavaat. Taamaakkaluartoq tusartuartarparput, ingerlaannaq Katsorsaavik aqqutigalugu katsorsartinnia-

raanni suli kommunip isumaginninnermi allaffianut akiliunneqarnissaminnut qinnuteqartussaasut. Immikkut 

aningaasaliisoqarnikuummat katsorsartikkusuttut akeqanngitsumik katsorsartinnissaanut periarfissiinissamut, 

suli akiliititsisarneq paatsuunganarpoq aammalu paaserusunnarluni ilumut taamaattoqarnersoq. 

 


